
 

 
Ako se pravovremeno i rano ne prepoznaju i ne 

liječe, spolno prenosive infekcije mogu 

uzrokovati: 
 
 neplodnost muškarca i žene,

 izvanmaternične trudnoće i spontane 

pobačaje,

 te utjecati na zdravlje potomstva.


 

 

Infekcija HIV-virusom koji izaziva AIDS je i 

danas smrtonosna. Protiv virusnih spolno 

prenosivih bolesti nema djelotvornog lijeka. 
 

Samo protiv hepatitisa B postoji vakcina. 

Bakterijske spolno prenosive bolesti se 

uspješno liječe antibioticima. 

 

Djelotvornu mehaničku zaštitu od spolno 

prenosivih bolesti pruža upotreba kondoma 

pri svakom spolnom odnosu. 
 

Ginekološki pregled barem jednom godišnje te 

redovni Papa test, najbolja su prevencija protiv 

zloćudnih procesa ženskih spolnih organa. 

 
 
 
 

ŠTA JE VAŽNO ZAPAMTITI? 

 
 Potpunu sigurnost pruža jedino 

suzdržavanje od seksualnih odnosa s 

nepoznatim osobama.

 Samo u seksualnom odnosu dviju 

zdravih, nezaraženih osoba, nema rizika 

prenošenja i širenja infekcije.

 Razgovarajte o prijašnjem seksualnom 

životu sa svojim partnerom.

 Ako postoji sumnja o mogućoj zarazi u 

prijašnjoj vezi ili vezama, potrebno je 

potražiti ljekara zbog što ranijeg otkrivanja 

zaraze i liječenja.

 

 
Zapamtite da zaraza ne mora biti znak 

promiskuiteta, a da su simptomi često 

oskudni te da osoba nije svjesna da je 

nosilac infekcije. 

ŠTA M O R A M O  

Z N AT I  O  

S P O L N O  

P R E N O S I V I M  

B O L E S T I M A 

Š T A S U S P O L N O  
P R E N O S I V E  B O L E S T I ? 

 
 
 
 

Spolno prenosive 
 

bolesti važan su problem 

u svijetu i kod nas, kako 

zbog velike učestalosti, 

tako i zbog mogućih 

trajnih posljedica po opće 

i reproduktivno zdravlje. 

Spolno prenosive bolesti 

su zarazne bolesti koje se 
 
prenose direktnim kontaktom tokom spolnog 

odnosa sa inficirane na zdravu osobu. 

 
 

U spolne bolesti ubrajamo sifilis, gonoreju, 

klamidijske infekcije, infekcija humanim 

papiloma virusom (HPV), hepatitis B i C, 

trihomonijaza, genitalni herpes, kondilomi 

(bradavice) i bolest koja po načinu prijenosa 

također spada u ovu skupinu – sindrom stečene 

imunodeficijencije 
 

AIDS ili SIDA. 

 
 
 

RIZIČNI FAKTORI KOJI POGODUJU POJAVI 
BOLESTI 

 
1) dob: početak spolnog života s petnaest i manje 

godina; zbog imunološke i anatomske nezrelosti 

grlića maternice, upalni procesi kod mladih 

djevojaka se brže razvijaju i težeg su oblika; 

često je bolest prikrivena i otkrije se tek kada 

nastanu trajna oštećenja općeg i reproduktivnog 

zdravlja; 

 
2) spol: podložnije su djevojke, posebno one 

mlade koje, zbog menstrualnog ciklusa bez 

ovulacije, nemaju progesterona, zbog čega je 

cervikalna sluz rijetka, pa mikroorganizmi 

lakše prodiru u gornje dijelove spolnih organa; 

 
3) broj partnera: tri i više partnera znatno 

povećavaju rizik od SPB; 

 
4) spolni odnosi bez zaštite, odnosno bez 

kondoma; 
 
5) spolni odnosi pod utjecajem alkohola i drugih 

sredstava ovisnosti: povećana je vjerovatnost 

odnosa bez zašite, s više partnera; 

 
6) postojanje jedne SPB. 
 
 

 

Svake godine od spolno prenosivih bolesti u 

svijetu oboli više od 400 miliona odraslih 

ljudi, od toga 60% osoba mlađih od 25 

godina. 

 
 
 

Spolno prenosive bolesti (infekcije) često nemaju 

nikakvih simptoma! Većina osoba sa spolno 

prenosivim bolestima ne izgleda, niti se osjeća 

bolesno. Te osobe možda i ne znaju da su zaražene-

preventivni pregledi kod ljekara su veoma važni. 
 

Preporučuje se obratiti pažnju na: 
 
 
 
 
 
 
 
 


bol, peckanje i osjetljivost pri mokrenju i/ili 

          tokom spolnog odnosa, 
 

neobičan (pojačani ili promijenjeni) iscjedak 

iz vagine, penisa (mokraćne cijevi), anusa, 
 

bolove i otok u preponama (testisima), 

bolove i osjetljivost u donjem dijelu 

trbuha, 
 

krvarenje između menstruacija, 
 

osjetljivost, pečenje, žarenje, svrbež ili 

nadraženost u području spolnog organa ili 

anusa, 
 

pojavu osipa, mjehurića, ranica, 

kvržica,bradavica, odnosno bilo kakvih 

izraslina na/u spolnom organu, anusu i/ili 

ustima. 
 

pojavu drugih općih simptoma poput  umora, 

povišene tjelesne temperature, proljeva, 

slabosti i sl. (ove i/ili slične smetnje mogu 

uzrokovati i bolesti koje se ne prenose isključivo 

spolnim kontaktom). 


